
 Хурметли жамауат!
Сиз ана тилигизни сюе эсегиз;
Сиз ёз халкъыгъызны  инсаны болгъа-

ныгъызны  дайым сезгенлей турургъа кю-
сей эсегиз;

Сиз малкъарлыланы тарыхларыны,  ма-
даниятларыны, тёрелерини,  адетлерини, 
аланы бюгюннгю жашауларыны, жетишим-
лерини эмда къайгъырыуларыны юсюнден 
асламыракъ  билирге итине эсегиз, - «Заман» газетге жазылыгъыз. 

Аны бетлеринде сиз кёп сейирлик затла  табарыкъсыз, ол хар юй-
юрге да керек болгъанына тюшюнюрюксюз.

«Заманны»  – хар таулу юйюрге

Эл мюлкде бла жарашдырыучу 
промышленностьда ишлегенлени 
кюнюню аллында Къабарты-Мал-
къарны Башчысы Казбек Коков 
регионну агропромышленность 
предприятияларыны талайын жокъ-
лагъанды. 

Бек алгъа ол Герпегежде «Че-
рекни аш-азыгъы» жарашдырыучу 
кооперативни иши бла шагъырей-
леннгенди. Бу предприятиягъа энчи  
предпринимательле, элли-фермер 
мюлклени башчылары, башха-
ла да киредиле. Ол 2018 жылда 
ырысхы-техника кереклерине этген 
къоранчланы къайтарыргъа грант 
алгъанды – 7 168 миллион сом.  

Бюгюнлюкде «Черекни аш-
азыгъы» СППК производствосун 
тюрлендире турады. Аны сютню 
жарашдырыр умуту барды. Аны 
ючюн деп 370 квадрат метрни 
тутхан мекям жангыртыла турады,  
суткагъа 10 тонна сют жарашдыр-
лыкъ оборудование  алыннганды, 
аны къурашдырыу ишле барады-

ла. Ол быйылны ахырына ишлеп 
башларыкъды. Кооперативни бир 
жылгъа бек аздан 3 650 тонна сют 
жарашдырыр планы барды.

Ол кюн окъуна Казбек Коков  Ур-
ван районну Тёбен Черек элинде 
«Черекский гибрид»  предпри-
ятияны жокълагъанды. Бу мюлкде 
мирзеулюк эмда жаулу битимле ёс-
дюрюу бла кюрешедиле. Аны жери  
275 гектарны тутады. Жыйылгъан 
тирлиг а къоншу субъектлеге эмда 
тыш къыраллагъа окъуна жибе-
риледи. 2018, 2019 жыллада  бу эл 
мюлк предприятиягъа битимчи-
ликни айнытыргъа уллу болушлукъ 
этилгенди.

Бюгюнлюкде Къабарты-Малкъар-
ны битеулю регион продуктуну 19 
процентин аграр бёлюмю жалчы-
тады. Республикада  300-ден аслам 
эл мюлк организация,  предприни-
мательле, элли-фермер мюлклени 
таматалары, арендаторла да 6 минг 
чакълы боладыла, 160 минг адам а 
энчи бахчала эмда мюлкле тутады-

ла.  Битеу чыгъарылгъан  эл мюлк 
продукцияны 56,5 процентин битим-
чилик, 43,5 процентин малчылыкъ 
бёлюмле бередиле.

Быйыл январь-август  айлада эл 
мюлк продукцияны ёлчеми былтыр 
бла тенглешдиргенде  103,7, тууар 
эмда юй къанатлы этни - 102,2, 
сютню - 104,6 процентге жетгенди. 
Жумуртхаладан 2,6 процентге кёп 
алыннганды – битеу да 137,7 мил-
лион.  1 сентябрьге тергеулеге кёре, 
тууарланы саны да ёсгенди. Тахта 
кёгетле, жемишле, картоф  ёсдю-
рюу, эт, сют, жумуртхала чыгъарыу 
жаны бла да республика кеси кесин 
толусунлай жалчытырча болгъанды.

Арт жыллада уа Къабарты-Мал-
къар терк жетген терек бахчала 
жайыуда Россейде алчылыкъны 
тутады. Тёрели битимле бла бирге 
терек бахчачыла кёгетлени жангы 
тюрлюлерин да ёсдюрюп башлагъ-
андыла. Ишхилди аладан бириди. 
Ол 56,5 гектаргъа салыннганды, иги 
тирлик да бергенди. Быйыл бир-бир 

сортлары хар гектардан 160 центнер 
чакълы бир бергендиле.

Нартюхню айырмалы урлукъ-
ларын чыгъарыу бла республика 
дайым атын айтдыргъанлай тура-
ды. Былтыр аладан  15 минг  тонн 
алыннганды. Аны 11 минг тоннасы 
республикадан тышына жибе-
рилгенди. Ол санда 400 тоннасын 
экспортха ийгендиле. Урлукъланы 
барысына да сертификация берил-
генди, ала бёлюмню излемлерине 
эмда миллет стандартлагъа кели-
шедиле. Быйыл нартюх урлукъдан 
15 минг тоннадан аслам алыргъа 
белгиленеди.

Андан сора да, республиканы 
халкъын кюз арты-къыш кезиуде да 
жангы кёгетле эмда жемишле бла 
жалчытыуну къайгъысы да этиле-
ди. Анга уа битеу да 210 минг тонна 
кёгетле бла жемиш сакъланнган 31 
мекям себеплик этеди. Быйылны 
ахырына аллай дагъыда 8  объек-
тни хайырланыргъа берирге мурат 
этиледи.

Къабарты-Малкъар Республи-
каны Башчысы Казбек Коковну 
Россейни Банкыны – КъМР-де 
Миллет банкны – жангы башчысы 
Мурат Керефов бла шагъырей эт-
гендиле. Аны бла Россей Федера-
цияны Ара банкыны Юг жанында 
баш управлениясыны таматасы 
Евгений Эберенц танышдыргъан-
ды. Ол Мурат Керефов къырал 
властьда кёп жылланы ишлеге-

нин, оноучуну къуллугъунда уллу 
сынау жыйышдыргъанын айтып, 
бу шартла Ара банкга бек магъ-
аналы болгъанларын чертгенди.

- Аллай адамны быллай къул-
лукъгъа салыу республиканы 
толтуруучу власть органла бла 
хайырлы байламлыкъла жюрю-
тюрге, бек алгъа Россейге уллу 
магъананы татхан проектлени  
тынгылы толтурургъа онг берлик-

ди,- дегенди Евгений Эберенц.
Казбек Коков а тюбешиуге къа-

тышхан башха къонакъгъа, Рос-
сейни Банкыны КъМР-де бёлюмю-
ню алгъыннгы таматасы Анатолий 
Тхамоковха, регионну финан-
сла системасыны айныууна уллу 
къыйын салгъаны ючюн  жюрек 
ыразылыгъын билдиргенди, ол 
ведомствогъа бла Къабарты-Мал-
къаргъа бет жарыкълы къуллукъ 

этгенин айырып айтханды.  Мурат 
Керефовну жангы къуллукъгъа 
салыннганы уа регионну власть 
органларыны бла Ара банкны ара-
ларында бирге ишлеу Къабарты-
Малкъаргъа эмда Россей Феде-
рациягъа да хайыр келтирлигине 
ышаннганын билдирип, жангы 
оноучуну алгъышлагъанды, ишин-
де жетишимле тежегенди. 

Къабарты-Малкъарны хурметли 
жамауаты!

2005 жылны 13 октябри  Къабарты-Мал-
къарны тарыхында бек бушуулу кезиуледен 
бирине саналады.  Ол кюн сауутланнган 
бандит къауумла Нальчикге чабыууллукъ 
этгендиле. Ол кюйсюз террорчулукъ ишни 
хатасындан бир тюрлю терсликлери бол-
магъан мамыр адамла ёлгендиле, право 
низамны сакълаучу органлада къуллукъ эт-
генлени арасында да кёпле жоюлгъандыла.

Андан бери 15 жыл озгъанды, алай был-
лай кюн биз къолларына сауут алып, респу-
бликабызны боевикледен къоруулагъан-
ланы унутмагъанбыз, жигитликлерине бла 
батырлыкъларына дайым махтау салабыз,  
Къабарты-Малкъарны жеринде мамырлыкъ 
сакъланыр ючюн къанларын-жанларын ая-
магъанланы алларында баш урабыз. Аланы 

кишиликлери бла батырлыкълары шёндюгю 
эмда келир тёлюлеге халкъгъа, Ата журтха, 
усталыкъгъа кертичиликни, алагъа кесин 
аямай къуллукъ этиуню  юлгюсю болгъан-
лай  турсун.

  Бюгюнлюкде, халкъла аралы терро-
ризмни кючлери баш кётюрген заманда, 
ол кюйсюз душманнга къажау къаты сюе-
лирге кереклисин сезиу бек магъаналыды. 
Биз аллай къоркъуугъа къажау бирча 
сюелсек, аны жолун кесеригибизге,  бизни 
арабызда радикализмни бла экстремизмни 
не тюрлюсюню да жайылыуун тыяллыгъ-
ыбызгъа, халкъыбызны мамыр урунуууна 
ахшы онгла къураяллыгъыбызгъа, туугъан 
Къабарты-Малкъарны монглу  келир зама-
нын жалчыталлыгъыбызгъа бир ишеклигим 
жокъду.

КЪУЛЛУКЪГЪА САЛЫУ

Мурат Керефов – Миллет банкны таматасы

КЪАРАУ

КъМР-ни Башчысы агропромышленность 
предприятияланы талайын жокълагъанды 

Къабарты-Малкъар Республиканы Башчысы 
К.В.Коковну Право низамны сакълаучу органла-
да къуллукъларын толтура ёлгенлени эсгериуню 

кюню бла байламлы 

Ч А КЪ Ы Р Ы У  С Ё З Ю

КъМР-ни Парламентини 
спикери Татьяна Егоро-
ваны башчылыгъында за-
конла чыгъарыучу органны 
президиумуну кезиулю 
жыйылыуу болгъанды. Ол 
санитар излемле сакъла-
нып къуралгъанды. 

Депутатла 50-ден аслам 
законну проектин сюзген-
диле. Урунуу, социал къо-
руулау эм саулукъ сакъ-
лау комитетни башчысы 
Хусейн Кажаров  «2021 
жылда КъМР-де урунуу 
рынокну энчилигин бил-
дирген регион коэффи-
циентни тохташдырыуну 
юсюнден» законну проекти 
бла шагъырей этгенди. 
Аны КъМР-ни Правитель-
ствосу хазырлагъанды. 

Алай бла келир жыл респу-
бликада тыш къыралладан 
келип ишлегенлени бир-
бир къауумларына  урунуу 
рынокда коэффициент 3 
процент болгъанды. Бый-
ыл да ёлчем аны тенгли 
болгъанын айтырчады. 

- Алай бла мигрантланы 
азайтыргъа, республиканы 
урунуу рыногунда болумну 
ышаннгылы этерге, кеси-
бизни инсанларыбызны 
иш бла жалчытыргъа онг 
боллукъду. Аны бла бир-
ге жыйылгъан налогну 
ёлчеми да кёбейирикди,-
дегенди Хусейн Кажаров.

 Депутатла РФ-ни Налог 

кодексине хазырланнган 
тюзетиулени да къабыл 
этгендиле. Сёз налог кези-
уге файдалары 5 миллион 
сомдан озгъан инсанладан 
налог жыйыуну низамыны 
юсюнден барады. Бюджет, 
налогла эм финанс рынок-
ла жаны бла комитетни 

башчысы Михаил Афа-
шаговну айтханына кёре, 
документ РФ-ни Президен-
ти 2020 жылда 8 июльда 
чыгъаргъан буйрукъгъа 
тийишлиликде хазырланн-
ганды. Жыйылгъан ахча 
уа къыйын, аз тюбеген 
аурууладан къыйналгъан 
сабийлени багъыугъа бе-
рилликди. 

- 2021 жылда 1 январь-
дан башлап, файдалары 
5 миллион сомдан озгъан 
инсанладан жыйылгъан 
налогну ёлчеми 15 процент 
боллукъду. Бу иш авто-
матизацияланнган халда 
толтуруллукъду, жангыдан 

декларация толтурургъа 
керек боллукъ тюйюлдю,-
деп ангылатханды Михаил 
Афашагов.

Президиумну келечиле-
ри федерал законланы 
проектлерин сюзгенди-
ле, башха регионладан 
коллегаларыны законо-

дательный башламчы-
лыкъларына эсгертиуле 
этгендиле. Алада от тю-
шюуден сакъланыу ишни 
игилендириуню, жашау 
журт къурулуш сфераны, 
эл мюлкню айнытыуну 
юслеринден барады сёз. 

Ахырында депутатла ре-
спубликаны тюрлю-тюрлю 
сфераларында жетишим-
ле болдургъанланы Парла-
ментни Сыйлы грамотасы 
бла саугъаларгъа оноу 
этгендиле.

КъМР-ни Парламентини 
пресс-службасы. 

Урунуу рынокда болумну 
юсюнден сёлешгендиле

Парламент

Тюнене Къабарты-Малкъарны 
Башчысы Казбек Коков Россей 
Федерацияны Эл мюлк министер-
ствосуну Социал магъаналы эл 
мюлк продукция эмда аш-азыкъ 
эм жарашдырыучу промышлен-
ностьну продукциясы бла халны 
тинтип, билип туруу жаны бла 
оператив штабыны жыйылыууна  
къатышханды. Кенгеш ведомство-
ну башчысы Дмитрий Патрушевни 
башчылыгъы бла  видеоконферен-
цсвязь халда бардырылгъанды. 
Анда сёз «Эллени комплекс халда 
айнытыуну» къырал программа-
сында белгиленнген ишле бый-
ыл къалай толтурулгъанларыны 
юсюнден баргъанды.

Дмитрий Патрушев  2020 жылда 
программаны толтуруугъа феде-
рал бюджетден 35,9 миллиард 
сом бёлюрге белгиленнгенин эсге 
салгъанды. Ол ахчаны иги кесеги 
регионлагъа жиберилгенин да 
айырып айтханды. Къабарты-

Малкъаргъа бёлюннген ахчаны 
битеу ёлчеми уа 228 миллион сом 
болгъанды. Анга, инженер инфра-
структураны айнытыуну подпро-
граммасына кёре, 6 элде суу ызла 
тартыргъа (битеу да 11 километ-
рден аслам) белгиленеди. Аладан 

ючюсюнде – Огъары Куркужинде, 
Псышокода бла Урванда – аллай 
ишле бошалгъандыла, Залуко-
десде, Солдатская станицада бла 
Тёбен Чегемде  суу ызны жылны 
ахырына тартып бошарыкъдыла. 
Заюковода уа дагъыда газ ызны 

къурулушу да барады. Аны узун-
лугъу 4,3 километрге жетерикди.  

Эллени болумлары заманнга 
келишдирирча этер ючюн да 
талай мадар этиледи. Ол санда 
Майскийде  кир сууланы тазалаучу 
объектле ишленедиле, орамлада 
суу быргъыла тартыладыла. Ол 
ишлени быйыл бошаргъа белги-
ленеди.

КъМР-ни Башчысы «Эллени ком-
плекс халда айнытыуну» къырал 
программаны толтурууну магъана-
сы Къабарты-Малкъаргъа бек уллу 
болгъанын чертгенди. Нек дегенде 
аны халкъыны жарымы чакълы 
бири элледе жашайды. Регионну 
оноучулары республиканы адам-
ларын таза суу бла жалчытыр, кир 
сууланы кетериу бла да чырмау 
болмаз, жамауатны жашау болум-
лары да игиленир  ючюн къырал 
программаны онгларын не къадар 
толу хайырланыргъа таукелдиле.  

ЖЫЙЫЛЫУ

Эллилени ичер суу бла жалчытыр, алагъа ырахат жашау 
къурар ючюн къырал программаны онгларын не къадар толу хайырланыргъа

Къабарты-Малкъарны 
Башчысы Казбек Коков  
республиканы Правитель-
ствосуну юйюнде «ЭКО-
культура» агропромыш-
ленный холдингни  прези-
денти Александр Рудаков 
бла  эки жанлы тюбешиу 
къурагъанды. Ала  жабыл-
гъан жерледе ёсдюрюлген 
экология жаны бла таза эл 
мюлк культураланы реги-
онну тийресинде чыгъарыу 

соруулада байламлыкъ-
ланы сюзгендиле. Алып 
айтханда,  Къабарты-Мал-
къарда жилеклени ёсдю-
рюу  теплица комплексни  
къурулушун башларча он-
глагъа къаралгъанды, ол 
сорууланы теренирек тин-
тирге оноула этилгендиле.

Эсгертиу халда: «ЭКО-
культура» агропромышлен-
ный холдинг бюгюнлюкде 
жабылгъан жерде ёсдю-

рюлген экология жаны бла 
таза  кёгетлени чыгъары-
уда Россейде алчыладан 
бириди. Холдингге Ставро-
поль крайда, Липецк, Тула 
эм Ленинград областьлада 
теплица комплексле,  кё-
гетлени жарашдыргъан 
цехле, Москва областьда, 
Ставрополь крайда, Санкт-
Петербургда айыртлау ара-
ла, андан сора да асламлы 
аш-азыкъ  предприятияла-

ны  комплекс халда чыгъа-
рылгъан затлары бла жал-
чытыу бёлюмле киредиле.

«ЭКО-культура» АПХ  ке-
сини производстволу кю-
чюн тири айнытады эм 
Россельхозбанк бла бирге 
Россей Федерацияны тий-
ресинде бийик технология-
лы теплица комплекслени  
къурау жаны бла инвести-
ция программаны барды-
рады. Ол а жамауатны сау 

жылны ичинде  качестволу 
эм жангы кёгет продукция 
бла жалчытыугъа себе-
плик этерикди. Аллай про-
ектле жаланда импортну 
алышындырыргъа угъай,  
регионланы социал-эко-
номика  айныу борчларын 
– адамланы иш бла жал-
чытыу, инфраструктураны  
айнытыу, налог келиулени 
кёбейтиу –  толтурургъа  
болушадыла. 

Ингушетия Республиканы Сунжа 
шахарында  регионну кеси ыра-
зылыгъы бла Россейге киргени-
ни 250-жыллыгъыны къууанчын 
бардыргъандыла. Тарых болумну 
белгилеу жумушлагъа Къабар-
ты-Малкъарны Башчысы Казбек 
Коков да къатышханды. Байрам 
программагъа МиГ-29  истреби-
тельлени экстремал шоулары, 
театр представление, россей эм 

кавказ эстраданы  артистлери 
къошулгъан  уллу концерт кир-
гендиле. 

Казбек Коков, Къабарты-Мал-
къарны жамауатыны атындан Ин-
гушетияны къарындаш халкъын 
бу магъаналы кюн бла алгъыш-
лап, мамырлыкъ, огъурлулукъ, 
саулукъ-эсенлик эм жашнау те-
жегенди. 

Кесини сёзюнде Ингушетияны 

Башчысы  Россей бла бирле-
шиу регионнга ахшы болгъанын 
белгилегенди. Аны хайырындан 
халкъ бютюн бийик политика, 
социал-экономика эм маданият 
жашаугъа чыкъгъанды: «Рос-
сей бла бирлешгенден сора биз 
ёмюрлюк бирикген къадарлы 
болгъанбыз. Бирге уруш ауурлукъ-
ну, хорламланы эм жетишимлени 
къууанчларын сынагъанбыз. Бу 

ариу кюнде энтта да бир кере ата-
бабаларыбызгъа  Россей бла бир-
лик жолну сайлагъанлары ючюн 
ыразылыгъыбызны билдиребиз. 
Биз не заманда да бирге бол-
лукъбуз. Алгъын заманларыбыз 
да бирикген халда озгъандыла. 
Келлик кюнюбюз да бирликде-
ди!» - деп чертгенди Махмуд-Али 
Калиматов. 

13 октябрьге аталгъан материал 2-чи бетде басмаланады.

ТЮБЕШИУ

Регионну тийресинде – экология жаны бла таза эл мюлк битимле

БЕЛГИЛЕУ

Казбек Коков Ингушетияны къарындаш халкъын байрам бла алгъышлагъанды

КъМР-ни Башчысыны бла Правительствосуну пресс-службасы.

Быйыл Нальчикде право 
низамны сакълаучу орган-
ланы бир-бир объектлерине 
чабыууллукъ этгенли онбеш 
жыл озгъанды.  2005 жыл-
ны 13 октябри, жарсыугъа, 
республиканы халкъыны 
эсинде кёп жыллагъа къал-
лыкъды. Халкъ ишге, школ-
гъа, окъуугъа ашыкъгъан 
заманда - эрттенликде 9 
сагъатда - шахарны атды-
рыу, чачдырыу тауушла 
толтургъан эдиле.  

Мен да, кёплеча, ол кюн 
атышыуну «ортасына» тю-
шюп къалгъанма. Тёгерекни 
автомат тауушла, чачдыры-
ула алып, ишчи кабинетни 
терезесинден къарасанг а, 
адамла мен тургъан жер-
ден  къачып баргъанларын 
кёргенде, аланла, не болду 
деп сейирге къалгъанма. 
2005 жылда 13-14 октябрьде 
болгъан атышыуну эмда ан-
дан сора  энчи операцияны 
кезиуюнде  35 полициячы, 
14 мамыр адам, чабыуул-
лукъгъа къатышханладан да 
95  жаш ёлтюрюлгендиле. 
Тюрлю-тюрлю шартлагъа 
кёре, ол кезиуде жюзден 
аслам адам  жаралы бол-
гъандыла.   

Бу чабыуулну сылтау-
ларыны юслеринден кёп 
илму ишле жазылгъанды-
ла. Экспертлени оюмлары 
тюрлю-тюрлюдюле, аланы 
арасында бек сейирлери 
да бардыла. Аладан бирле-
рини айтханларына кёре, ол 
къаугъаны мурдору совет 
къырал чачылгъан, пере-
стройка бардырылгъан ке-
зиуде  окъуна салыннганды.

  Адамла коммунист идео-
логияны тас этгендиле, аны 
орунуна башхасы уа къурал-
магъанды. Жюреклеринде  
такъырлыкъны чачар мурат 
бла адамла  республикада 
алгъын болмагъан затла 
бла кюрешип башлагъ-
андыла – экстрасенсле,  
гороскопла бла. Башхала-
ры уа диннге бурулгъан-
дыла. Алай республикада 
исламны  жорукъларын 
терен билген кадрла же-
тишмегендиле. Алай бла 
жаш адамла тыш къырал-
лагъа кетип, анда билим 
алгъандыла.  Ата журтла-
рына къайтхандан сора уа, 
халкъны дин излемлерин 
жалчытып башлагъандыла, 
тамата тёлю бла даулашла 
да ма аны бла байламлы-
дыла, дегенни айтхандыла 
бирлери.

 Болсада энди ол къужур 
ишни сылтауларын излеп 
айланыр кереклиси да бол-
маз. Насыпха, бюгюнлюкде 
республикада мамырлыкъ 
тохташханды. Адамла орам-
гъа кече къоркъмай чыгъар 
ючюн а право низамны 
сакълаучула къолдан кел-
генни этгендиле, жарсы-
угъа, аладан бирлери ишчи, 
инсан борчларын толтура, 
тынчлыкъны, жамауат къор-
къуусузлукъну, ырахатлыкъ-
ны къоруулай  жанларын 
бергендиле. 

Сарбашланы Хасанны 

жашы Магомет бла Арсен 
Межгихов да  ол бушуулу 
тизмедедиле. Аланы ту-
угъан кюнлери, жыллары 
башха  эсе да, жууукъла-
рына жашларын бир кюнде 
асыраргъа тюшгенди.  

Сарбашланы Магомет 
Кёнделенде школну бо-
шагъандан сора, аскерге 
къуллукъ этерге чакъырыл-
гъанды. 1999 жылда ол Эл-
брус районда ведомстводан 
тышында къалауурланы   
бёлюмюне ишге киреди. 
Анда къуллукъ этген кезиуде 

полицияны тамата лейте-
нанты Сарбашланы Маго-
мет кесин профессионалча 
кёргюзтгенди,  командир-
лени буйрукъларын артха 
салмай толтургъанды, нё-
герлерине сакъ болгъанды. 
Иш кёллюлю, буйрукъланы 
заманында эм тийишли да-
ражада толтургъаны ючюн 
таматаларындан кёп кере 
махтау сёзлеге тийишли 
болгъанды.  

2008 жылда 12 июльда 
Сарбашланы Магомет бла 
Арсен Межгихов  Бахсан 
районда Нейтрино элде 
«Бахсанны нейтринный  
обсерваториясында» къа-
лауурлукъ ишлени толту-
ра эдиле. Кече 23 сагъат 
30 минутда сауутланнган 
аманлыкъчыла бу объектге 
чабыууллукъ этип, полиция-
чыланы экисин да ёлтюрюп 
кетгендиле. Ол кезиуде   
Магометге 34, Арсеннге уа 
жаланда 26 жыл толгъан 
эди.  

Гузийланы Билялны 
жашы Тахир а гитчели-
гинден да право низамны 
сакълаучу органлада къул-
лукъ этерге сюйгенди. Ол  
муратын толтургъанды, ол 
угъай, къуллугъунда уллу 
жетишимле да болдургъан-
ды, полковник чыннга дери 
жетгенди. Алай, жарсыугъа, 
ол да  аманлыкъчыланы 
къолундан жоюлганды, ата-
анасына къара кийдиртип, 
аланы жарыкъ къартлыкъ-
ларына умутларын, кесини 
юч жашы бла байламлы 
муратларын юзгенди.   

Гузи улу  ич ишле орган-
лада 1993 жылда къуллукъ 
этип башлагъанды. Са-
бийлигинден  спорт бла  
кюрешгенди, биринчиден, 
эркин тутушууну сайлап, 
ызы бла уа   тутушууну вос-
ток тюрлюлерине  кёчген 

эди, карате-кёкусинкайдан 
Шимал Кавказны чемпиону  
болгъанды. 

Тахирни, айырмалы офи-
цернича, РФ-ни къоруула-
уну федерал службасына 
чакъырадыла. Ол РФ-ни 
субъектлерини башчыла-
рын сакълагъан бёлюмде 
къуллукъ этгенди, Къабар-
ты-Малкъарны биринчи 
президенти Валерий Ко-
ковну къоркъуусузлугъун 
сакълагъанды. Ол ФСО-
ну РФ-ни субъектлерини 
башчыларын сакълагъан 

офицер, ызы бла Къабарты-
Малкъарда власть органла-
ны объектлерини къоркъу-
усузлукъларын жалчытыу 
жаны  бла тамата инспектор 
болгъанды, бу къуллукъдан 
а аны Черек районда ич 
ишле органланы бёлюмю-
ню таматасына саладыла. 

Сёзге, ол кезиуде  анга  30 
жылдан энди атлагъан эди. 

Тёрт жылны ичинде (2003-
2007 жыллада) ол Элбрус 
районда полицияны бёлю-
мюне башчылыкъ этгенди. 
Ызы бла КъМР-де МВД-ны 
штабыны баш инспекторуну 
орунбасарына салыннган-
ды, жыл жарым да озгъунчу 
уа Нальчикде полицияны 
экинчи бёлюмюню башчы-
сына тийишли кёрюлгенди. 
2015 жылны июль айына 
дери уа ол Черек районда 
ОМВД-ны штабыны тамата-
сы болуп къуллукъ этгенди. 
Аны иш кёллюлюгюн, бор-
чуна кертичилигин   мини-
стерствону оноучулары да 
кёрмей къоймагъандыла. 
Ол къуллукъ этиуде, право 
низамны сакълауда же-
тишимлери ючюн 12 кере 
белгиленнгенди. 

2015 жылда июль айны 
кечелеринден биринде  

орамдан эки аманлыкъчы 
аны юйюню терезелери-
не автоматладан атдырып, 
къачып къутулгъандыла. 
Тахир алгъан жарала асыры 
ауурдан, алайда окъуна ёл-
генди. Полициячыла айтхан-
ларыча, бандитле мекямны, 
аны иесин иги таныгъаннга 
ушай эди.  

Гузийланы Тахир ич ишле 
органлада 22 жыл ишлеген-
ди. Ол ахыр кюнюне дери 
борчуна кертичи болгъанды.  
Нальчикни 17-чи  номерли 
школунда аны  хурметине 
эсгериу къанга ачылгъанды.  

Милицияны кичи лейте-
нанты Моллаланы Маратны 
жашы Хамзатха жаланда 
25 жыл толгъан эди  ол 
башха коллегалары бла бир-
ге  Нальчикге чабыууллукъ 
этгенлеге къажау  тургъа-
нында. 

Кюч структуралагъа ча-
быууллукъ этилгени белги-
ли болгъанлай, КъМР-де 
МВД-ны жолда жюрюуню 
къоркъуусузлугъу жаны бла 
къырал инспекцияны къул-
лукъчулары Нальчикни тёге-
регин «къуршоугъа» алады-
ла: шахардан чыкъгъан эм   
кирген битеу жоллада да 
ДПС-ни постлары къурала-
дыла.  Хасанияда постха уа 
Моллаланы жаш  сюеледи. 

Ол кюн ВАЗ-2106 машина-
да аманлыкъчыла  шахар-
гъа  барыргъа умут этедиле. 
Ала инспекторланы постуна 
гранатомётдан бла автомат-
ладан окъ ачадыла. Ми-

лициячыла да атышыугъа 
киришип,  аманлыкъчыланы 
умутларын юзедиле. Кесле-
рини къужур муратларына 
жеталмазлыкъларын ангы-
лагъан бузукъчулагъа алай-
дан агъач жанына къачып 
къутулургъа тюшеди. Алай 
эл къыйырында атышыуда 
милицияны кичи лейтенан-
ты Моллаланы Хамзат жа-
раларындан алайда окъуна 
ёлгенди.

Таулу жаш  жигитлиги 
ючюн Россей Федерацияны 
Президентини Указы бла 
«Кишилиги ючюн» майдал 
бла саугъаланнганды. РФ-
ни МВД-сыны буйругъу бла 
уа Моллаланы Хамзатны 
аты Къабарты-Малкъарда 
милициячыланы тизмесине 
ёмюрлеге кийирилгенди. 

Тебердиланы Рамазанны 
жашы Ахмат да  аманлыкъ-
чыланы къолундан ёлгенди. 
Ахмат жашауун милиция 

бла байламлы этерге деп да 
тура болмаз эди. Ол Тырны-
ауузну 5-чи номерли школун 
бошагъандан сора, Вла-
дикавказда Север-Кавказ 
тау-металлургия  институтха 
киреди. Ол инженер-ме-
ханика факультетни жети-
шимли бошап, Тырныауузда 
вольфрам-молибден комби-
натха ишге киреди. Мында 
уа жашны тирилигин, иш 
кёллюлюгюн ангылап,  аны 
Элбрус районда ич ишле 
бёлюмде ишлерге тийишли 
кёредиле.

Жаш ич органлагъа тох-
ташханы бла бирге Санкт-
Петербургда милицияны 
школуна окъуугъа киреди. 
Оператив-тинтиу ишде же-
тишимлери ючюн а къысха 
заманны ичинде ол Элбрус 
районну уголовный розы-
скыны таматасына салы-
нады. 

Милицияда къуллукъ эт-
ген биринчи кюнден окъуна 
да Ахмат билимли, тири, 
иш кёллю жаш болгъанын 
ачыкълайды. Ол опера-
тив халны терк сюзюп, 
кемчиликлени таба, аман-
лыкъчылагъа къажау ишни 
бийик даражада къурай 
билгенин  кёргюзтеди. Ол 
кеси эмда аны башчылыгъ-
ында милициячыла уллу 
эмда бек уллу аманлыкъ 
ишлени уллу къауумун 
тинтип, аланы  этгенлени 
ачыкълагъандыла. 

2007 жылда 23 июльда 
Ахмат кече юйюне къайтхан 
кезиуде анга чабыууллукъ 
этилгенди. Жаш машина-
сындан чыкъгъанлай, анга 
эки бандит автоматладан от 
ачхандыла. Алайда алгъан 
жараларындан Тебердила-
ны Ахмат эки кюнден Тыр-
ныауузну больницасында 
ёлгенди. 

Жашны къуллугъун тол-
тургъанда этген жигитлигин 
эсге алып, ёлгенден сора 
«Кишилиги ючюн» орденнге 
тийишли кёргендиле.   

Ол чабыуулгъа къатыш-
ханладан бирлери, терс-
ликлерине жолугъуп, жаш 
жылларыны асламын тюр-
меде тутулуп, эркин бол-
гъандыла. Бизни бла ушакъ-
да республиканы муфтийи-
ни орунбасары Аслан Гед-
гафов аладан бирлери бла 
тюбешип, ушакъ этгенин 
айтханды. «Ала бу чабыу-
улну къурагъанла жашланы 
исламны сакълайбыз деп 
алдагъанларын, аны шён-
дю толу ангылагъанларын, 
бюгюнлюкде бек сокъу-
раннганларын айтадыла»,-
дегенди Аслан.

Къабарты-Малкъарда ма-
мырлыкъ, тынчлыкъ тохташ-
хандыла. Мындан ары бир 
ана да баласыны ажымын 
кёрмезча этиу къуру право 
низамны сакълаучуланы 
угъай, хар бирибизни, би-
теу жамауатны да борчуду 
десем, жангыллыкъ бол-
мазма. 

ТИКАЛАНЫ Фатима 
хазырлагъанды.

КъМР-де коронавирус ау-
рууну профилактикасы эм 
аны жайылыууна къажау 
оператив штабдан белгили 
этгенлерича, республикада 
тюнене вирус 78 адамда 
ачыкъланнганды. Алай бла 
пандемияны аллындан бери 
COVID-19-дан ауругъанла-
ны саны   8414   пациентге 
жетгенди. 

Тийишли багъыудан сора  
6724 адам сау болгъанды-
ла (ол санда тюнене – 21 
адам).  Бюгюнлюкде ме-
дицина болушлукъ 1582  
пациентге бериледи. Панде-
мияны аллындан бери вирус 
108 инсаныбызны жашауун  
юзгенди.  

Коронавирус КъМР-де 
жайылып башлагъандан  
бери 206,7  мингден аслам  
тест бардырылгъанды (бир 
кюннге  - 1484 тинтиу).  Го-
спитальлада 1294 пациент 
бардыла, аланы арасын-
да тест коронавирус ауруу 
жукъгъанын  ачыкъламагъ-
анла да. Реанимация бё-
люмде 67 саусуз турадыла. 

Оператив штабдан бел-
гили этгенлерича,  вирус 
бютюнда 65 жылдан тамата-

лагъа, ауруулары юслерин-
ден кетмегенлеге къоркъуу-
луду. «Аны себепли профи-
лактика мадарла бютюнда 
магъаналыдыла. Адамла 
кёп жыйылгъан жерледе, 
транспортда  медицина 
маскала жюрютюрге, бир 
бирден бек аздан метр кен-
гликде турургъа, къолланы 
сапын бла терк-терк жуу-
аргъа тийишлиди. Онг бол-
гъанына кёре, адам бла да 
саламлашмазгъа, къучакъ-
лашмазгъа кюрешигиз»,-
деп эсгертгендиле Оператив 
штабдан.

КъМР-ни Саулукъ сакълау 
министерствосу  белгили 
этгенича, жукъгъанланы 
саны ёсгени бла байламлы 
бу кюнледе Республикалы 
сабий клиника больницада 
энтта бир госпиталь къурал-
гъанды, ары саусузла келти-
риледиле. Ол 2-чи корпусда 
къуралгъанды (алгъыннгы 
перинатал арада), анда 200 
саусузгъа жер барды.

Алай  бла бюгюнлюкде 
республикада COVID-19 
жукъгъанланы 8 госпиталь-
да багъадыла.  Алада бары-
сында да бирге 1,4 мингден 

аслам жер къуралгъанды. 
Кюз арты башланнганы 

бла, экспертле алгъадан да 
айтханларыча, битеу дуни-
яда да коронавирус жукъ-
гъанланы саны хар кюнден 
кёбейип барады. Россейде 
уа бир кюннге вирус жукъ-
гъанланы саны  пандемия 
башланнган кезиуде тенгли 
бирге жетгенди – 13,6 минг 
саусуз. Алай бла бюгюн-
люкде къыралны 85 субъ-
ектинде COVID-19 вирус  
жагъылгъанланы  саны 1,3 
миллиондан асламды. Пан-
демияны аллындан бери 
миллиондан аслам  адам 
сау болгъандыла. Вирусну 
кётюралмай, 22,5  минг 
адам ауушханды, ол санда 
тюнене -  149 саусуз. 

Джонс Хопкинс атлы уни-
верситет белгили этген та-
рихлеге кёре уа, битеу дуни-
яда  бу ауруу  37,4  миллион 
адамгъа жукъгъанды. Ви-
русдан ауушханланы саны 
миллиондан озгъанды – 1,07 
милион адам.     

ТОКЪЛАНЫ Фатима
 хазырлагъанды. 

13 октябрь –  Право низамны сакълаучу органлада къуллукъларын толтура жоюлгъанланы эсде тутууну кюню

Мамырлыкъ эм ырахатлыкъ ючюн 
жанларын аямагъандыла   

Оператив штаб

Жангы госпитальда – 
къошакъ багъыу жерле  

Бахсан районда бу кюнледе талай 
социал эмда инфраструктура объ-
ект ачылгъанды. Ол санда Кубада 
- ясли эмда Атажукинода - прогим-
назия. Ала экиси да «Демография»  
миллет проектни чеклеринде иш-
леннгендиле, деп билдиргендиле 
муниципалитетни жер-жерли адми-
нистрациясындан.

Объектлени къууанчлы халда ачыу 
ишге КъМР-ни Правительствосуну 
Председатели Мусукланы Алий 
да къатышханды. «Сагъынылгъан 
проектни хайыры бла регионлада 
сабий садикле тюрлене барадыла, 
жангылары ишленедиле. Гитче-
леге школгъа дери билим бериуге 
къыралны башчылары аслам эс 
бурадыла. Ахшы умутланы жашауда 
бардырыргъа деп миллет проект 
къуралгъанды. Анда демографи-
ягъа эмда инфраструктурагъа ас-
лам эс бурулады. Ол санда сабий 
садиклени къураугъа да», - деп, 
премьер-министр сагъынылгъан 
элледе жашагъанланы жюрекден 
алгъышлагъанды.

Бахсан районну башчысы Артур 

Балкизов а ишни заманында эмда 
тынгылы тамамлагъанлары ючюн 
къурулушчулагъа ыразылыгъын 
билдиргенди. «Жангы, кеслери да 
жарыкъ, жылы учрежденияла са-
бийлеге экинчи юйлери болуруна 
ышанама. Демография жаны бла 
иги кёрюмдюле кёргюзтюп тургъан  
муниципалитетибизде быллай объ-
ектлени  къурау бютюн  игиди», - деп 
чертгенди ол.

Шёндюледе районда энтта да эки 
ясли ишлене турады. Биринчиси 
Исламейде орта школну къатында 
орналлыкъды, экинчиси уа - За-
юковада. Аланы хар биринде да 
60-шар  жер боллукъду. Учрежде-
нияланы экиси да хар кереклиси 
бла жалчытынырыкъдыла. Алада 
ойнарча, жукъларча отоула, меди-
цина кабинетле, актовый залла да 
боллукъдула. Къурулушларына 154 
миллион сом къоратыллыкъды. 
Алагъа жыл санлары эки айдан 
башлап юч жылгъа дери жетерик 
сабийле жюрюрюкдюле.

Къонакъла ол кюн Куба элде 
тапландырыла тургъан жамауат 

тийреге (майдан) да кёз жетдирген-
диле. Айтханларыча, анда «Жашау 
журтла эмда шахар тийре» деген  
миллет проектни чеклеринде мадар 
этиледи.

Къурулушчула майданнга плитка 
салгъандыла, шинтикле, урнала, 
чыракъла орнатхандыла. Энди уа 
сабийлеге ойнарча тийре бёлюп, 
аны да тынгылы жарашдырлыкъ-
дыла. Бу ишлени барына да 5,5 
миллион сом бёлюннгенди.

«Къоркъуусуз  эмда тынгылы 
автомашина жолла» деген проек-
тни хайыры бла «Кавказ» трасса-
дан Куба эл таба баргъан жол да 
жангыртылгъанды. Аны узунлугъу 
онюч километрден артыкъды. Къу-
рулушчула асфальт жайгъандыла, 
къошакъ жерлерин жарашдыргъан-

дыла, белгиле эмда светофорла ор-
натхандыла. Кёпюрню да тап халгъа 
келтиргендиле. Энди анда темирден 
буруула сала турадыла. Бу ишлеге 
158 миллион сом къоратылгъанды.

Дагъыда бу проектни чеклеринде 
«Прохладный –Бахсан -Эльбрус» 
трассаны  Атажукино элни ичи бла 
баргъан кесегинде да мадар этил-
генди.

Алай бла къыралны миллет про-
ектлерини хайыры бла муниципа-
литетлени экономикаларына бла 
социал сфераларына магъаналы 
жумушла тамамланадыла. Ала 
бары да,  эм биринчиден,  ол тий-
реледе жашагъанлагъа таплыкъгъа 
деп этиледиле.

УЛБАШЛАНЫ Мурат 
хазырлагъанды.

Миллет проектле

Жарыкъ эм жылы отоула, айбат  
арбазла – бары да гитчелеге

Россейни Театрда иш-
л е ге н л е р и н и  с о ю з у н у  
Къабарты-Малкъардагъы 
регион бёлюмюню от -
чет-айырыу  жыйылыуу 
болгъанды. Аны КъМР-ни 
искусстволарыны сыйлы 
къуллукъчусу, Къулийланы 
Къайсын атлы Малкъар 
къырал драма театрны баш 
режиссёру Атмырзаланы 
Магомет бардыргъанды. 
Аны ишине республиканы 
культура министри Муха-
дин Кумахов, РФ-ни сыйлы 
артисти, КъМР-ни культу-
рада ишлегенлерини про-
фсоюзларыны таматасы 
Марьям Даова, Къабарты-
Малкъарны Художникле-
рини союзуну правленини 
таматасы Геннадий Темир-
канов, СМИ-ни ишчилери 
эмда  союзну келечилери 
къатышхандыла. Прези-
диумгъа айырылгъанланы 
санында КъМР-ни сыйлы 
артисткасы Къулийланы 

Элизат бла Россейни сый-
лы артисткасы Таукенланы 
Галина да болгъандыла.

Магомет жыйылгъан-
лагъа ишни барыу халын 
ангылатхандан сора, Къа-
барты-Малкъарны куль-
тура министри Мухадин 
Кумахов ары келгенлени 
барысын да сау-саламат 
кёргенине къууаннганын 
билдиргенди эм: «Бу къый-
ын ауруу окъуна болмагъ-
анды бизни театрлары-
бызгъа сылтау – сахна 
ишибиз тохтамагъанды», 
– дегенди. Ол кесини, ми-
нистерствону да атындан 
КъМР-ни искусстволарыны 
сыйлы къуллукъчусу, Рос-
сейни Театрда ишлеген-
лерини союзуну  Къабар-
ты-Малкъардагъы регион 
бёлюмюню председатели 
Майя Даниловна Фиро-
вагъа этген иши ючюн 
ыразылыгъын билдирген-
ди.  

 Россейни бу союзуну 
бизде бёлюмюню тамата-
сы Мая Фирова докладын-
да биригиуде жюз жетмиш 
эки адам болгъанларын, 
съездге делегатха уа элли 
жети адам айырылгъан-
ларын белгилегенди. Ызы 
бла, аланы араларындан 
бу ахыр беш жылда кетген 
артистлени санап, зал-
дагъыланы аланы хур-
метлерине бир чакъны 
шумсуз сюелирге чакъыр-

гъанды. Ол эсгергенлени 
араларында Къулийланы 
Къайсын атлы Малкъар 
къырал драма театрны 
артистлери КъМАССР-ни 
сыйлы артисткасы Бит-
тирланы Абидат, Россейни 
сыйлы артисти Баразбий-
ланы Исмайыл, КъМР-ни 
бла Ингуш Республиканы 
сыйлы артисти Бачиланы 
Александр, КъМР-ни сый-
лы артистлери Тохаланы 
Зулкъарний бла Мамучила-
ны Кемал да болгъандыла.  

Ызы бла Майя Данилов-
на союзну этген ишини 
юсюнден хапарлагъанды. 
Былтыр Театрны жылы 
болгъаны бла байламлы 
кёп иш этилгенин чертип,  
сыйлы атла берилгенлени 
жангыдан алгъышлагъан-
ды. Али Шогенцуков атлы 
Къабарты къырал драма 
театргъа бла Къулийланы 
Къайсын атлы Малкъар 
къырал драма театргъа 

– сексен жыл, М. Горький 
атлы орус театргъа – элли 
жыл, Музыка театр къу-
ралгъанлы да аллай бир, 
Гинжи театргъа – отуз жыл 
болгъанын чертип, алагъа 
аталгъан тюбешиулени, 
ол санда аланы айныу 
жолларына аталгъан кёр-
мючлени да жылы ётген-
лерин белгилегенди. Кёр-
мючлени сагъына, Майя 
Даниловна: «Жарсыугъа, 
театрларыбызны тарыхла-
рын белгилеген суратла, 
кийимле, башха затла да 
толу сакъланмагъандыла. 
Ол болумгъа ким да эс 
бурса сюеме. Биз кеси-
бизни жаныбыздан къо-
лубуздан келгенни этерге 
кюрешгенбиз», – дегенди.   

Ол бизни театрла къа-
тышхан фестивальланы, 
форумланы, алада бизни 
артистлерибизге берилген 
сыйны, даражаны бийи-
клигин   чертгенди. Ызы 
бла ол таматалыкъ этген 
КъМР-ни Театрда ишле-
генлерини союзуна кирген 
артистлени жашауларын 
игилендириу жаны бла 
болдургъан ишлени са-
нагъанды. Ауушханлагъа 
эсгериу ингирле, эсгер-
тме къангала (Бачиланы 
Ахматха, Рахайланы Ис-
майылгъа, Кючмезланы 
Шарифагъа…) салгъандан 
башлап, аланы юйюрле-
рине ахча эм башха бо-

лушлукъ этгенлеринден да 
юлгюле келтиргенди. Уллу 
Ата журт урушха къатыш-
хан актёрланы жашау эм 
чыгъармачылыкъ ишлери-
ни юсюнден буклет чыгъ-
аргъанларын да айтханды 
Фирова.

Ол отчёт докладында не 
затха къаллай бир ахча 
жоюлгъанын чертип, ол 
игиликлени болдургъан-
лагъа – Россей союзгъа, 
К ъ а б а рт ы - М а л к ъ а р н ы 
Культура министерствосу-
на эм Правительствосуна 
ыразылыгъын билдирген-
ди эм анга бла аны нёгер-
лерине ала бла ишлеген 
тынч болгъанын къайта-
рып айтханды.

Ызы бла жыйылгъанла  
он-лайн халда РСФСР-ни 
халкъ артисти, Россейни 
Театрда ишлегенлерини 
союзуну  председатели 
Александр Калягинни айт-
ханына тынгылагъандыла. 

Ол бу къуллукъда 1996 
жылдан бери урунады. 
Союзну регион бёлюмле-
ринде ишлегенлеге озгъан 
беш жыл не жаны бла да 
магъаналы болгъанла-
рын чертип, ол мындан 
ары да аланы орунларына 
келликлеге саулукъ, чыгъ-
армачылыкъ хорламла 
тежегенди.

Жыйылыуда союзну кон-
троль-ревизия комисси-
ясыны атындан КъМР-ни 
халкъ артисти Алим Ку-
нижев доклад этгенди эм 
союзну ишин тынгылыгъа 
санагъанларын белгиле-
генди. Мандат комиссия 
да кесини сёзюн айтханды.

А х ы р ы н д а  жа ш ы р ы н 
къол кётюргенде, Россей-
ни Театрда ишлегенлерини 
союзуну  Къабарты-Мал-
къардагъы регион бёлю-
мюню председателине 
Фирова Майя Даниловна 
жангыдан айырылгъанды. 
Жыйылыуда бек хычыуун 
ишледен бири уа – Раиса 
Тубаева, сахнагъа чыгъ-
ып, аны анасы Къабар-
ты-Малкъарны, Россейни 
да сыйлы артисти Куна 
Дышекованы атын ол ту-
угъан Чегем элде культура 
юйге атаргъа себеплик 
этгени ючюн Майя Дани-
ловнагъа ыразылыгъын 
жылы сёзле, гюлле бла да 
билдиргенди.

КЕРТИЛАНЫ Сакинат.

Ачылыу

Театрларыбызны ишлерин сюзгендиле, жетишимлени, 
жарсыуланы да туура этгендиле

Учунуулукъ

Сабий пособиялагъа 
къачан къошуллукъду?
Келир жыл 1 январьдан правитель-

ствону 3-7-жыллыкъ сабийлени по-
собияларын 2 кереге кётюрюр планы 
барды. Бюгюнлюкде  аны ёлчеми 
Россейде бир айгъа 5,5 минг сом эсе, 
жангы жылдан 11 минг сом боллукъду.

Алай ол хар регионда башха-баш-
хады, жашау этерге жетерик ахчаны 
сабийге деп тохташдырылгъан бек аз 
ёлчемине кёреди. Сёз ючюн айтханда, 
Чукоткада бек аздан 23 минг сом алыр-
гъа боллукъду. Чувашияда, Адыгеяда, 
Саратов областьда уа ол 9 минг сомду.

Былайда бир затны эсгертирге керек-
ди: пособие хар юйюрге да берилип 
къалмайды – ол жаланда къолайсыз-
лагъа тёленеди. РФ-ни Урунуу эмда 
социал къоруулау министерство-
сунда ангылатханларына кёре, алгъа 
юйюрню битеу файдасын тергейдиле, 
анга  жашау этерге жетерик ахчаны 
сабийге деп тохташдырылгъан бек аз 
ёлчемин къошадыла, аны уа юйюрню 
адамларыны санына бёледиле.  Хар 
бирине жашау этерге жетерик ахчаны 

сабийге деп тохташдырылгъан бек аз 
ёлчеминден аз жетсе, пособие бери-
леди. 

 2021 жылны бюджетинде сабий по-
собиялагъа деп бёлюннген ахчагъа   95 
миллиард сом къошхандыла.

Россейде эрменлиле 
бла азербайджанлыла 

къаллай бирдиле?
2010 жылда халкъны саны жазылгъан-

да, Россейде  эрменлиле азербайджан-
лыладан эсе кёп болуп чыкъгъандыла: 
биринчилери - 1,18 миллион, экинчиле-
ри - 603 минг. Алай экспертле   сатыу-
алыу, нефть эмда газ бла байламлы 
бизнесге  азербайджанла кёбюрек 
къатышханларын белгилейдиле.  Сёз 
ючюн, РФ-да бек байладан бирин Вагит 
Алекперовну (15,2 миллиард доллар) 1 
сентябрьде Азербайджанны президен-
ти Ильхам Алиев «Шуёхлукъну» ордени 
бла саугъалагъанды.

Байлыгъы 1,7 миллиард долларны 
тутхан Араз Агаларов а – къыралда 
бек уллу сатыу-алыу-кёрмючле арасына 
иелик этген  Crocus къауумну башчысы  

-  жеринден тепдирилмеген ырысхыны 
къурау, жангыртыу, сатыу эмда «ёмюр-
ню къурулушлары» бла кюрешеди. Аны 
жашы Эмин  Ильхам Алиевни киеую 
болгъанды.  Бакудан  дагъыда бир мил-
лиардер – инвестор Фархад Ахмедов 
- кесини ахчасын «Газпромгъа», «Нор-
никельге», Сбербанкга бла «ЛУКОЙЛ» 
компаниягъа салып турады.

Эрменлиле уа, тёреде болгъаныча, 
къурулуш эмда финансла бла бай-
ламлы бизнес бла кюрешедиле, бир 
кесеги уа – сатыу-алыу бла да. Экс-
пертле мында «Магнитни» къурагъан 
Сергей Галицкийни бла  «Ташир» ком-
панияны къауумун къурагъан Самвел 
Карапетянны айырадыла. Дагъыда 
«РЕСО» страховой компанияны иелери 
Николай эмда Сергей Саркисовланы 
белгилейдиле.  Болсада бу эрмен 
лоббини  бирге къошулгъан ахчасыны 
ёлчеми азербайджан диаспорадан юч 
кере азды. 

Медицина къапны 
киймегеннге - 

50 минг сом тазир
Владимир Познер медицина къапны 

киймегеннге 25 минг сом тазир са-

лыргъа, ол бузукълукъ бла экинчи да 
тутулгъаннга уа 50 минг сом тёлетирге 
керекди дегенди.  Белгили тележурна-
листни ол оюмун кёпле сёкгендиле.

-Манга не бек да урушсунла, къу-
лагъыма да кирмейди. Тазир 25 неда 
50 минг сом болсун деп да къаты бол-
майма, алай ахча тёлетиу бла жууапха  
тартыргъа уа керек болгъанына ишек-
сизме.  Сёз ючюн, Испанияда  бетине 
къапны киймегеннге 5000 евро тазир 
саладыла. Мен кесим тюкеннге неда 
адамла кёп жыйылыучу башха жерге 
барсам, къапны киймей къоймайма,-
дегенди «АиФ» газетге Владимир 
Познер. – Пандемия башланнгынчы 
окъуна мен Японияны юсюнден фильм 
алдыргъанымда, анда кёпле къапла 
бла жюрюгенлерине эс бургъанма.  
Ол жууаплылыкъны сезиуню шартыды, 
деп ангылатхандыла манга. 

  Алайды да, къапны киймегенле не 
эриннген этедиле, неда бир тюрлю ан-
гылаулары жокъду, ол заманда алагъа 
ангылатыргъа керекди. Ала бойсунур-
гъа унамай эселе уа, тазир салгъандан 
башха амал къалмайды.

ТЕКУЛАНЫ Хауа 
хазырлагъанды. 

Халкъыбызны эски оюнларын 
жыйышдыргъанладан бири 

Таумырзаланы Далхат ауузлада, 
кёп эски эллерибизде да терк-
терк бола тургъанды. Бу ишге 
ол жашаууну иги кесегин жора-
лагъан эди. Ол жолоучулукъла-
да тинтиучю, акъсакъалла бла 
тюбешип, болмагъанча ала-
мат информация жыйышдыр-
гъанды. Бюгюн биз сизни аны 
Шыкъыда болгъаныны юсюнден  
эсгериулери эм «Ийиришиу» 
деген оюн къалай ётгени бла 
шагъырей этерикбиз. 

«80-чи жыллада Шыкъыгъа 
баргъаныбызда, Кязим хажини 
гюрбежисинден узакъ болмай 
юч тархыклы хуна кёреме. Ол 
эски болгъанлыкъгъа, бюгюнн-
ге дери да иги сакъланнганды. 
Алай кёл салып, тап ишленнген 
хунаны не затха керек болгъа-
ны уа бизге белгисиз эди. Аны 
юсюнден мен акъсакъал Чочай-
ланы Юсюпге сордум:

- Бу хуна бош, алай ишленип 
къалгъан зат тюйюлдю, - 

деп башлады хапарын ол. – Аны 
Кязим хажини тилеги бла Мал-
къардан келген бир уста хуначы 
къалагъанды. Аты Исмайыл, 

тукъуму уа Занкишиладан эди. 
Бу тийредеги биринчи школну 
эм бир-бир юйлени хуналарын 
да къалагъан эди. Ол хунаны 
мурдорун сала башлагъанда, 
Кязим анга былай айтханды: 
«Малкъарлы, мен сенден бир 
зат тилерик эдим: сен хунаны 
бийиклигин адам белине дери 
жетдиргенде, аны узунлугъуна 
дери бир тырхык сал. Андан ёрге 
ишлей келгенингде да аллай бир 
бийикликде дагъыда бир тырхык 
чыгъар. Бек башында уа ючюн-
чюсюн да салырса. Ала бары да 
адам аягъы тап, эркин тохтарча 
болсунла». «Ахшы, эфенди, - 
деди Исмайыл. - Алай мен да 
бир зат сорайым: ол тырхыкла 
неге керек боллукъдула?»

- Аны уа хунаны битдирге-
нингден сора айтырма,- деди 
акъылман. 

Ишин кёпге созмай, уста 
бир ненча кюннге бошады. 

Ол кюн алайгъа келген Кязим, 
жангы хунаны ташларын тийип 
кёрюп, анга ыразылыгъын бил-
дирип, ыспас этди. 

Бираздан алайгъа элни жаш-
лары, къызлары да жыйыла 
башладыла. Аланы ары хажи 
чакъыртхан эди. Къызланы кё-
бюсю биргелерине урчукъларын 
да алып келген эдиле. 

Алай бла былайда нартланы 
заманындан бери халкъыбыз-
да жюрюй келген сейирлик 
оюн башланады. Аны къалай 
ойнаргъа боллугъун а Кязим 
хажи кеси ангылатды. Бек алгъа 
хунаны баш тырхыгына урчукъ-

ларын да алып 6 къыз минип 
сюелдиле. Бирси экисине да 
анчашар минедиле. Хунаны бек 
тюбюнде дагъыда алты жаш 
сюелип тохтайдыла. Андан сора 
къызла урчукъ ийирип тебирей-
диле.  Жашла уа халы юзюлюп, 
урчукъ жерге  тюшсе, аны алып, 
иесине къайтарыргъа керек 
эдиле. Алай бла бу оюн эришиу 
халда барады. Хорлагъанлагъа 
уа жюнлерин башхаладан терк 
ийирип, урчукъларын да тап чёр-
геп бошагъанла саналадыла. 

Оюнну ахырында Кязим хажи, 
алгъыш сёз да айтып, алагъа 
саугъагъа бирер ариу къашыкъ, 
тегене къыргъычла де берген 
эди.

Ол кюн алайда ийиришиу, 
оюн, жыр, тепсеу, кюлкю 

ингирге дери баргъандыла. Аны 
кёргенден сора хуна устасы, эт-
ген иши ючюн хакъын алыргъа 
да унамай, юйюне къууанып 
кетгенди.

Шыкъыда Кязим хажи иш-
летген юч тырхыклы хуна энтта 
да турады. Анга къарагъанда, 
къызла бу тырхыклада тизилип, 
урчукъ бургъанлары, жашла да 
хунаны тюбюнде сюелгенлери 
сурат болуп, кёз аллынга келеди. 
Мени оюмума кёре, бу хунаны 
да тарых магъанасы барды. 
Ол себепден аны да, Кязимни 
юйюнча, сакъларгъа борчлубуз. 
Нек дегенде, ол бизни айтхы-
лыкъ назмучубузну аты бла 
байламлы болгъанындан сора 
да, миллетибизни культурасыны 
байлыгъын кёргюзтген шартла-
дан да бириди. 

«Ойнай билмеген сабий 
ахшы киши да болалмаз», 

- дегенди Кязим хажи. Биз да 
акъылманны ол сёзлерин эсге 
алып, ахшы адетлерибизни, 
тёрелерибизни, эски жырла-
рыбызны бла тепсеулерибизни 
сакълагъанча, халкъ оюнла-
рыбызны да келир тёлюлеге 
сакъларгъа керекбиз.

ТАППАСХАНЛАНЫ Аминат 
хазырлагъанды.

"Бир жол къарындашым бир бек 
къыйын ауруп, Хасаниягъа кирген 

жердеги  2-чи номерли  шахар клиника 
больницагъа тюшеди. Жылны къыш 
кезиуюдю, сууукъду. Биз аны жокълап, 
юйге киргенибизни бла телефонуму 
зынгырдагъаны тенг болду. Мен та-
нымагъан номер... "Сизни  къарында-
шыгъыз больницада жатады, мен а аны  
врачыма,  артха къайтсагъыз эди", -деп 
телефонну салып къояды. Аны ауазы 
бек къайгъылы болгъанын эслемей 
къоярча тюйюлдю.  Мен бу хирургну 
бек уста таныйма, биз элли жашды. Ол  

операция этилген кюн,  жууукъланы 
больница аллына жыйылып  туруучу-
ларын сюймейди. Тейри,  къарында-
шымы саулугъу осалгъа айланмаса, 
ол чакъырлыкъ тюйюлдю, деген 
акъыл бла олсагъат артха тебирейме. 
Керти да къарындашым  ёлюмню бла 
жашауну арасындады. Аны бетине 
къарагъан окъуна  бек къыйынды. 
Врачла тёгерегин алыпдыла. Ала хар 
бири да къайгъылыдыла. Бизни бла 
угъай, бир бири бла да артыкъ сёле-
шип кюрешмейдиле. 

Операция  ингирликде сагъат 
жетиде башланып, сегиз сагъатны 
ичинде барды. Андан сора юч кюнню 
бла юч кечени   хирург больницадан 
чыкъмай, саусуз къарындашымы 
жокълагъанлай турду. Юйюне уа ол 
игиге айланнгандан сора  кетгенди. 
Анда да кёп заманнга угъай, жаланда 
бир ненча сагъатха. Къарындашымы 
ол дуниядан къайтаргъанла - Аллах, 
андан сора уа  алтын къоллу хирургла   
Хапаланы Элдар, Гузеланы Виктор, 
эндоскопист  Кантемир Бжедугов  эди-
ле. Ала ючюсю да бир кибик, бир бир-
ни ангылап, тынгылы ишлегенлерини 
хайырындан ол  сау къалгъанды... Ма 
аллай   врачларыбызгъа баш урабыз. 
Биз аланы атларын ыспас бла сагъын-
май къоймайбыз. Ала бизге къарын-
дашлыкъ этгендиле",-деп жазгъанды  
Хасания элде жашагъан Фатимат.

Къайсы врачныча, хирургнуча, Ха-
паланы Идирисни жашы Элдар-

ны  аллай саусузлары кёп болуучудула. 
Бютюнда бусагъатда ковид-19 жайыл-
гъанда. 2-чи номерли больница  пан-
демия  башланнган биринчи кюнледен 
окъуна госпитальгъа айландырылгъан 
эди. Врачлары бла медсестралары  
уа  энчи кийимле кийип, сагъатла бла  
къыйын саусузланы жашаулары ючюн 
кеслерини, юйюрлерини да тынчлыкъ-
ларын алып, кюреш бардырадыла.

Пандемия башланнганда, Элдар 
аягъын  ачытып больницада жата эди. 
Болсада  алыкъа таякъла бла айланн-
ган жаш, аладан бирин да бир жанына 
салып, бири бла  ишлеген больница-
сына къайтады. Травматологияда анга 
бакъгъан врач  больницадан чыгъарын 
окъуна  унамагъанды,  алай ол кетип 
къалгъанды. "Мени тенглерим, врачла 
бла хирургла, медсестрала -  анда, мен 
а больницада, аягъымы ачытханма деп, 
къалай тынчайып  жатып  турайым",- 
деп, гипсин да алгъадан алдырып, 
акъсай - акъсай, ишге  келгенинде, аны  
бек къыйын саусузла болгъан, бешинчи   
зонагъа, жибередиле.  Сегиз сагъатны 
энчи кийимледе, андан сора уа юйюн-
ге, юйюрюнге угъай, санаторийледен 
биринде, къатынга бир адамны да 
къоймай, башханы къатына да бармай, 
кийик адам кибик  туруу... " 

Больницада ишлегенингден эсе,  кеси 
аллынга бир отоуда, арбазгъа да чыкъ-
май тургъан  кёп да къыйынды.  Анасы-
на, атасына, эгечлерине телефон бла 
сёлешип: «Тышына чыгъып айланмагъ-
ыз, ит аурууду бу. Бек къыйналадыла 
саусузла, кесигизни сакълагъыз",- деп 
тилегенин а бир кюнде да къоймайды 
Элдар. Аурууну жайылгъаны бир ке-

секге селейгенде, аланы эки ыйыкъгъа 
юйлерине  бир кесек солуп, эс табып 
къайтырча жибергендиле. Алай ала 
эки ыйыкъ угъай, тюгел бир ыйыкъ да 
озгъунчу артха чакъырылгъандыла. 
Бюгюн да Хапа улу иш юсюндеди. Кече 
кёз къысхан адет жокъду, саусузла 
кёпдюле, врачла, медсестрала  же-
тишмейдиле. Бир врач эки-юч адамны 
жумушун толтурады. 

Шахарны 2-чи номерли  больница-
сында кёп ахшы, ишлерин уста 

билген  врачла, медсестрала уруна-
дыла. Алагъа башчылыкъны  белгили 

хирург Ботталаны Хадисни къызы 
Залина этеди. Бу больницаны эмда 
анда ишлегенлени   кёпле таныйдыла. 
Аланы араларында  Хапаланы Элдар 
энчи жерни алады. Хар заманда да 
аны аллына адамла  ышанып келедиле. 
Саусузла махтай эселе уа, сора барды  
магъанасы аллай  врачны юсюнден 
жазаргъа.

Докторгъа адам болушлукъ излеп, 
анга ийнанып келеди. Чамда айтыл-
гъанча, саулукълу эм бай болгъан игиди 
жарлылыкъ бла бирге ауруулу  болгъан-
дан эсе. Алай шёндю уа, жарсыугъа, 
болум ышарырча тюйюлдю. Алай эсе 
уа, не заманда да бир ышаныу  барды 
- уста доктор. Насыбынг, ол да билими 
болгъан, ишинде уста, адамлыгъы да 
болгъан врач эсе. Ма аллайладан би-
риди Хапаланы Элдар. Мен аны  бирле 
айтып угъай, кесим  кёрюп, сынап 
билеме. Ол  хирург- онколог-проктолог-
ду. Ишчи нёгерлерини, саусузланы да 
айтханлары анга шагъатлыкъ этедиле. 

Арт жыллада онкологиядан базыкъ 
чегилери ауругъанланы  саны   

кёбейе барады. Аны сылтаулары да 
кёпдюле. Алай,  врачла айтханнга 
кёре, саусузланы кёбюсю алагъа ауру-
улары озгъандан сора келедиле. Неде 
болур аны сылтауу? Саусузланы уллу 
кёллюлюклериндеми огъесе врачны 
билимсизлигиндеми? Ма ол сорууладан 
башлайма Элдар  бла ушагъымы.

-Бек алгъа,-дейди ол,- врачны билим-
лилигинден сора да, халаллыкъ бла 
огъурлулукъ керекди. Саусуз врачха 
ышанса, ол заманда тынчыракъ бол-
лукъду экисине да. "Мен къоркъгъан 
этеме  врачлагъа барыргъа",-дегенле 
да тюбейдиле. Ала тюз тюйюлдюле. 
Къоркъсанг-къоркъмасанг да, ауруу 
бир жары кетерик тюйюлдю, анга  за-
манында багъаргъа керекди. Дагъыда 
шарт айтырыгъым, врач дарман жазып, 
муну  кюн сайын ичип турургъа керекди, 
деди эсе, аны да  алжаусуз толтурургъа 
борчлуду.

-Элдар, саусузгъа  аурууну, аны  
заманында эмда къыстау бакъмаса, 

артда къалай болургъа боллугъуну 
юсюнден айтып, къоркъутур керекли-
си бармыды? Сен, хирург-онкологча, 
ол ишге къалай къарайса? 

-Сёз ючюн, мени оюмум алайды - сау-
суз неден ауругъанын билирге керекди. 
Ол аурууну къыйынлыгъын билмесе, 
врачны айтханын этмей къояргъа бол-
лукъду. Сора бармыды магъана анга 
багъыудан? Дагъыда бу ишде саусуз-
ну къылыгъына, психологиясына кёре 
этерге тийишлиди. Бирине   диагнозун 
айтала эсем, башхасына уа айталмай-
ма. Халындан окъуна ангылайса аны.  

Аны  кёлюн тас этдирирге мени, не  
башха врачны эркинлигибиз жокъду.  

Бардыла кеслерин къолларында 
тута билген, абызырамагъан, ан-
гылаулу саусузла. Ала кеслерине, 
врачха да болушадыла, аллайланы 
аягъы юсюне салгъан къайда тынчы-
ракъды. Тыш къыраллада, сёз ючюн, 
саусузгъа аурууун айтып къоядыла. 
Аланы жашау  къолайлары, психо-
логиялары да бизден башхаракъды. 
Не букъдурлугъу барды, ала не жаны 
бла да бизден иги да онглудула, аны 
себепли алагъа хар жаны бла да  
тынчыракъды. Медицина оборудова-
ниялары, дарманлары, башха затла-
ры да бизникиледен айырмалыды.

Адам больницагъа тюшген эсе, 
ол саулугъуна, кесине да сагъы-
ракъ  болургъа керекди. Кеси кесин 
эгеген, дайым къайгъы болгъан 
жерге баргъан, ауур кётюрген да 
иги тюйюлдю, аллай затладан кенг 
турургъа  керекди. Саулукълу адам 
окъуна кесин аяргъа  керекди аллай 
затладан.  Адамла кеслерин аямагъ-

андан, тапсыз болумладан, жашаулары 
къыйын болгъандан ауруйдула. Шёндю 
уа аны юсюне  экологияны бузулгъа-
ны, ковидни жайылгъаны  да къошул-
гъанды. Ол а саусузланы саны кёбейе 
барырына себеплик  этеди. Аны ючюн,  
ауруулу угъай,  саулукълу  адам окъуна 
тынч, табыракъ болумлада  жашаргъа 
кюрешсе иги болур.

-Сен бусагъатда ауруу  тереннге кет-
гинчи аны  багъып башларгъа керекди 
дегенсе. Саусуз аны къайдан билсин, 
врачха бармаса. Адамны башы ау-
ругъан сайын чабып поликлиникагъа, 
больницагъа уа  къалай барсын?

-Адамны  жыл саны къыркъдан бир 
атлады эсе, ауруса, аурумаса да, жыл-
гъа бек аздан эки кере поликлиникагъа 
барып, участка врачына тюберге, ол 
айтхан анализлени берирге керекди. 
Анга кёре врач санынгда, чархынгда 
болгъан тюрлениуню билир, хайырла-
ныргъа керекли тийишли дарманланы  
жазар. Аланы да бир ичип башлагъан 
ахырына дери жетдирирге керекди. 
Элледен, районладан, шахарладан 
келгенледе да кёпдюле кеслерине уллу 
кёллюле болгъанла. 

Мен врач  билимли болгъандан сора 
да, ол халал, огъурлу адам болургъа 
керекди деген эдим. Огъурлу врач сау-
сузгъа бек тынгылы къарарыкъды, анга  
тийишлисича къайгъырлыкъды. Башха 
специалистлеге да къаратырыкъды. 
Алай  сууукъ кёллю врачла да шёндю аз 
тюйюлдюле. Мындагъы специалистле 
аурууну тюз диагнозун бек уста тохташ-
дырадыла. Кесими ишлеген жерими  
махтагъанча ангыламагъыз, алай биз-
ни больницада бек уста специалистле  
ишлейдиле.   Биз республикабызны  
къайсы жеринден келгеннге да къа-
райбыз. Шёндюгю дунияда   чархынгы, 
аурууунгу юсюнден  да, башха затладан 
да бир кесек  окъуна билиминг, ангыла-
уунг болургъа  керекди.

-Жыйырма биринчи  ёмюр  ком-
пьютер, Интернет техниканы айныууну 
ёмюрюдю. Хирургияда  уа не жангы-
лыкъла бардыла?

-Биз бюгюн этген операцияланы  
асламысы 100 жыл мындан алгъа да 
этиле эдиле. Къолубузгъа алгъан ин-
струментлени, башха затланы айтсакъ 
да, артыкъ уллу  башхалыкъ жокъду. 
Медицина айнымайды, жангылыкъла 
жокъдула демеклик тюйюлдю ол. Кёп 
тюрлю жангы дарманла, оборудование 
да чыгъарадыла дунияда. Хирургияда 
да бардыла  тюрлениуле.  Не десенг 
да, медицина бек сейирлик ишди. Не 
жумуш да этейим, не иш бла да кю-
решейим, алай къайсы усталыкъны 
сайларыкъ эдинг дегеннге уа - биягъы  
ишими дерикме.

-Кесинги юсюнгден бир-эки сёз 
айтсанг эди.

-Мени жашауумда белгилерча зат 
болмагъанды. Школну Хасанияда та-
уусханма, сора бизни университетни 
медицина факультетинде окъугъанма. 
4-чю курсда окъуй тургъанымлай, окъ-
ууну бла ишни  бирге бардыргъанны  
магъаналыгъа санап, терк болушлукъ 
берген  станцияда, больницалада да  
медбрат болуп ишлегенме. Бу больница 
ачылгъанда уа, Хадис Батталович чакъ-
ыргъанды. Базыкъ чегиге операцияла 
эте, багъа тургъанма.  2018 жылда уа  
Дондагъы Ростов шахарда илму-из-
лем  институтну ординатурасында да 
окъугъанма.  Хирург-проктолог-онколог  
усталыкъны алгъанма. Интернатураны 
да Нальчикде  больницада  ётгенме. 
Артха къайтып келгенли бери мында 
ишлейме. Асламында медицина лите-
ратураны окъуйма, бизни ишде дайым 
окъуп, усталыгъынгы ёсдюрюп турургъа 
керекди. Мени  оюмума кёре, ансыз 
жарамайды.

-Асламында  медицина литература-
ны окъуйма дейсе. Врачланы кёбю-
сю кеси ишигизден сора бир башха 
жанына кёз нек ачмайсыз. Сёз ючюн, 
чам ингирледе, театрда, концертледе 
дегенча жерледе врачла артыкъ бек 
кёрюнмейдиле, деп таукел айтыргъа 
боллукъма.

-Угъай, мен асламында дегенме ансы, 
газетлени, суратлау литератураны да 
окъуйма. Медицинаны иши бек тынгы-
сыз, къыйын  ишди. Саусузну бирде 2, 
бирде уа 4 сагъатны ичинде жарыргъа 
тюшеди. Андан сора бек арыйса.  Аллай  
ишден сора театргъа, концертге ба-
райым деген зат акъылынга келмейди. 
Тюзюн  айтсам, сюе эдим аллай бир 
жерге барыргъа, кёз ачаргъа, алай 
болмайды ансы, бютюнда  быйыл. Ыч-
хыналмайма. Атамы, анамы, эгечлери-
ми, сабийлени да  айла бла кёрмейме. 
Дагъыда саусузну жаргъандан сора да, 
анга  къайгъырыу керекди, ол эсинги 
бийлегенлей турады аягъы юсюне бо-
луп кетгинчи.

-Элдар, бу къыйын ишни сайлагъа-
нынга, ачыкъ айт,  сокъуранмаймыса? 
Къуру саусузла, тарыгъыула...  Ишин-
ге кёре дуниягъа кёз къарамынг да 
башхаракъ болады да.

-Школну бошагъанымда  окъуна 
хирург болур  муратым бар эди. Бек 
жаратханма  бу усталыкъны. Андан 
сора да,  атабыз терк болушлукъ бер-
ген машинаны жюрютюп тургъанды. 
Аны бла бирге бизни  юйге кёп врачла 
келиучю эдиле. Аланы кеслерин жю-
рютгенлерин, болушлукъ этерге терк 
жетгенлерин бек жаратханма.  

Мени юч эгечим барды. Аладан бири 
да  бу усталыкъны сайламагъанды. 
Болсада барыны да бийик  билимлери 
барды. Экиси устазладыла, бири   эко-
номистди.  Атабыз бла анабыз бизге кёп 
къыйын  салгъандыла.  Сау болсунла. 
"Билим жашауну тутуругъуду, окъугъ-
уз",- деучю эдиле ала,  тюзлюклерине 
хар кюнден тюшюне  келеме. 

Окъугъанда, ишлегенде да хар зат 
да сен сюйгенча тап болуп бармайды, 
алай болушхан адамынгы  ышаргъанын 
кёрсенг, ол бек кёллендиреди. Ма анга 
къууана жашайма. Мени ишим адам-
лагъа керек кёреме, деген сезим кюч 
- къарыу береди.

-Сау бол, Элдар. Этген муратларынга 
жет.

-Сиз да сау болугъуз. Аурууланы 
юсюнден жаза-жаза,  адамланы  эс-
лерин кеслерини саулукъларына бура 
турургъа керекди.

Люба АДИЛОВА.
Суратны автор алгъанды.

«Сен болушхан адамны ышаргъанын 
кёрсенг, ол бек кёллендиреди»

Миллет хазнабыз

Къабарты-Малкъар Республи-
каны Маданият министерствосу 
эм Къабарты-Малкъар Респу-
бликаны Журналистлерини 
союзу «2020 жылны эм иги 
журналист иши» деген респу-
бликалы эришиу къураллыгъ-
ын билдиредиле. Конкурсну 
номинациялары: «Басмада 
чыгъарылгъан эм иги иш»; 
«Эм иги Интернет-публи-
кация»; «Эм иги телевиде-
ние бериу»; «Эм иги радио 
бериу».

Эришиуге къатышыргъа КъМР-
ни СМИ-лерини чыгъармачы-
лыкъ ишчилери чакъырыладыла. 
Аланы ишлери басмада 2020 
жылны 1 январындан 2020 жыл-
ны 15 декабрине дери чыгъаргъа 
тийишлидиле.

Конкурсну юсюнден хапар   

ны  Маданият министерствону 
официал сайтында «Конкурсы» 
бёлюмде  https://mk.kbr.
ru/?p=14868 адрес бла кирип 
билирге боллукъду. Материалла 
2020 жылны 21 декабрине 
дери КъМР-ни Журналистлери-
ни союзуна (Нальчик шахар, 
Ленин атлы проспект, 5, 
5-чи этаж, 507-чи отоу, 
e-mail: raziatka19@mail.
ru) жетдирилирге тийишлиди-
ле. Сорлукълары болгъанла бу 
телефон номерге сёлешсинле: 
8-928 724-12-70 – Шауаланы 
Разият, Асланны къызы.

Эришиуню эсеплери басмада 
туура этилликдиле. Хорлагъан-
ланы саугъалау байрам Россей 
басманы кюнюнде 2021 жылны 
январында къураллыкъды.  

Эришиу
Соруу-жууап

ЖАМАУАТ 

Хурметлеу

Битеуроссей  Ха лкъ 
Фронтну Къабарты-Мал-
къарда бёлюмюню ке-
лечилери экологиягъа, 
тёгерекдеги къудуретни 
тазалыкъда тутуугъа да 
дайым эс бурадыла. Бу 
кюнледе  ала Нальчикде 
жарты ишленип къалгъан 
эски объектге эмда 41-чи  
номерли прогимназия-
ны къатында кир-кипчик 
тёгюлюп тургъан жерде  
мадар этерге чакъыр-
гъандыла. Аланы акти-
вистле «Школгъа жол» 
деген битеуроссей акци-
яны бардыргъан кезиуде 
ачыкълагъандыла, деп 
билдиргендиле ОНФ-ни 
бёлюмюнден.

Сагъынылгъан объект 
Дагъыстан орамда 41-чи 

номерли прогимназиядан 
узакъ бармай орнала-
ды. Кир-кипчик тёбеле уа 
школну таматаларын эмда 
сабийлени ата-аналарын 
дайым сагъайтханлай ту-
радыла. Активистле анда 

мияла сыныкъла, темир 
къалгъан-къулгъанла, жа-
ныуар мыллыкла окъуна 
тапхандыла. 

- Бу багуш тёбени  тё-
гереги жабылып тюйюл-
дю. Алайгъа ким да ки-

раллыкъды. Арлакъда 
уа сабий сад орналады. 
Ол объектни иеси анга 
къалауурлукъ этер умутлу 
тюйюлдю, тийрени таза-
лыкъда тутаргъа да хазна 
итинмейди. Тийре сани-
тар-гигиена мардалагъа  
келишмейди. Бир да бол-
маса, тёгерегин бегитирге 
керекди, - дегенди ОНФ-
ни регионда штабыны 
келечиси Евгений Бакаев.

Жамауатны келечилери 
бу шартланы юсюнден 
материал жарашдырып, 
мэриягъа письмо жибер-
гендиле. Анда ала  битмей 
тургъан объектни тёгере-
гин бегитирге, кир-кипчик 
тёбелени да  кетерирге 
чакъырадыла.

 УЛБАШЛАНЫ Мурат.

7 октябрьде аламат адам, 
урунууну ветераны, Россей 
Федерацияны битеулю би-
лим бериуюню сыйлы иш-
чиси, биз уллу хурмет этген 
ишчи нёгерибиз Токуланы 
Аня Хусейновна ауушханды. 
Аны ёлгени бизге уллу бушуу 
болгъанды. Энди аны кёр-
мезибизге, тюбемезибизге 
ийнанырыгъыбыз окъуна 
келмейди.

Анягъа жаланда 68 жыл 
толгъан эди. Андан 48 жыл-
ны ол сабийлени юйретиуге 
жоралагъанды, уста да, сы-
наулу да педагог болгъанды. 
Къаллай бир сабий жюрек-
чикге жылыу бергенди! Са-
нап-саны жокъду. Арый-тала 

билмегени, огъурлулугъу, 
ишине жаны-къаны бла бе-
рилгени, бир сайлагъан уста-
лыгъына ёмюрден ахыргъа 
кертичилей къалгъаны бла 
да ол бизге юлгю эди. Аны 
ишчи нёгерлери, ата-анала 

да бек сюйгендиле.
Аня Хусейновна къайгъы-

рыулу юй бийче, халал жю-
рекли ана, огъурлу ынна бол-
гъанды. Аны таныгъанлагъа, 
сюйгенлеге да аны ёлгени 
уллу  ачыулу иш болгъанды. 
Биз аны жууукъларына бла 
ахлуларына уллу бушуу эт-
генибизни билдиребиз эмда 
къайгъы сёз беребиз. 

Токуланы Аняны аты про-
гимназияны тарыхында 
къаллыкъды, аны  жарыкъ 
сыфаты уа бизни жюрекле-
рибизде ёмюрлеге сакъла-
нырыкъды. 

Нальчик шахарны 
34-чю номерли прогим-
назиясыны коллективи.

Алгъаракълада  къауум 
адам белгили альпинист,  тау 
къутхарыучу, дунияны бек 
бийик таууна – Эверестге - эки 
кере  чыкъгъан, РФ-ни спор-
туну бийик класслы устасы 
Ёлмезланы Абдул-Халимни 
башчылыгъында Минги тауну 
кюнбатыш жанында тёппе-
сине, 5.642 метр бийикликге, 
ёрлегенди.  Ала  бу жолгъу  
къыйын жолоучулукъларын 
Уллу Ата журт урушну кезиу-
юнде  Шимал Кавказны же-
ринде къанлы къазауатлагъа  
къатышхан  псковчу  жаш-
лагъа  жоралап, Псков  об-
ластьны байрагъын  Элбрусну 
тёппесине чыгъаргъандыла. 

Бу ёрлеуню  башламчыла-
ры уа Псков областьда Сюд 
департаментни таматасы 
генерал-лейтенант Николай 
Морозов, Ёлмезланы Абдул-
Халим,  КъМР-ни Журналист-
лерини союзуну члени Газала-
ны Масхут да болгъандыла.

Кавказда хорлам болдуруп, 
совет аскер душман ууучлагъ-
ан жерлени артха къайтарыу 
эмда  адамларын фашист 
тутмакъладан  эркин этиу  
бла къалмай, къыралны кю-
чюн бютюн кючлендирирге 
да себеплик этгенди.  Кав-

казны гитлерчиледен эркин 
этиу Уллу Ата журт урушну 
кезиуюнде Хорламгъа бек 
магъаналы атлам болгъанды. 
Бу къазауатлада уа кёп псков-
чу жаш жоюлгъанды. Уллу 
Ата журт урушну кезиуюнде 
Псковшинадан  159 адам 
Совет Союзну Жигити де-
ген сыйлы атлагъа тийишли 
болгъандыла. Аланы арала-
рында  Кавказны, Къабарты-
Малкъарны къоруулагъанла 
да бардыла.

Ма аланы атлары унутул-
маз ючюн, алагъа дайым 
махтау салынып турур ючюн 

Псков областьны байрагъы 
Элбрусну  тёппесине чыгъа-
рылып жайылгъанды. Энди  
тау башына ёрлегенлени 
къол жазмалары бла  бай-
ракъ Псков областьны Сюд 
департаментини  управлени-
ясыны музейинде сакъланы-
рыкъды.

ХОЛАЛАНЫ  
Хажи-Мурат.

СУРАТДА: Ёлмезланы Аб-
дул-Халим бла альпинист 
къыз Жашууланы Салима 
байракъны жайып тура-
дыла.

 Бу кюнледе РСФСР-ни 
халкъгъа билим бериуюню 
отличниги, урунууну ветера-
ны Деуаланы Зайнаф, Гер-
гъокъланы Даттуканы къы-
зы, дуниясын алышханды.

Ол 1950 жылда Къыр-
гъызстанда Кегети элде 
туугъанды. Кенжеде ёс-
генди.  Нальчикде педа-
гогика училищени бошап, 
отуз беш жылны ичинде 
жыйырманчы школда баш-
ланнган классланы окъутуп 
тургъанды. Аны къолунда ол 
окъутхан сабийледен туугъ-
анла да билим алгъандыла. 
Солуугъа чыкъгъанында уа 
сынаулу устазны ишлерге 
Нальчикде экинчи лицейге 
чакъыргъандыла. Ол анда 
дагъыда он жылны бет жа-
рыкълы уруннганды. 

Дерс бергенден сора да, 
сабийле ана тиллерин иги 
билир ючюн, башха амалла 
излегенди. Шахарда ёсген, 
ана тиллерин иги билме-
ген сабийлеге деп сурат-
лары бла «Ойнай, билим 
алабыз» деген азбуканы 
жарашдыргъанды, мал-
къар тилден башланнган 

класслагъа методикала, 
диктант бла кёлденжазма 
жыйымдыкъла, дефтерле  
жазгъанды. Иги кесек окъуу 
китапха рецензент, Къа-
барты-Малкъарны Билим 
бериу министерствосуну 
окъуу-методика советини, 
устазланы аттестациялагъан 
коммисияны да члени болуп 
тургъанды. 

Бийик категориялы устаз 
2007 жылда «Образование» 
атлы миллет проектни «Бек 
иги устаз» деген конкурсунда 
хорлагъанды эмда Россей 
Федерацияны, бизни респу-

бликаны, Нальчикни шахар 
билим бериу бёлюмюню да 
сыйлы  къагъытларына кёп 
кере тийишли болгъанды.

Зайнаф дагъыда къол 
усталыгъы бла белгилиди. 
«Алтын къол» фестивальда 
ары келгенлени дайым ариу 
этилген тукъум тамгъала, 
байракъла бла къууандырып 
тургъанды.

Жашау нёгери, халкъгъа 
жумуш этиуню сферасыны 
сыйлы къуллукъчусу  Де-
уаланы Махмутну жашы 
Рамазан бла ол эки жаш бла 
къыз ёсдюргендиле.

Бюгюн биз Деуаланы Зоя 
(Зайнаф) Даттукаевна ду-
ниясын алышханына чексиз 
бушуу этгенибизни билдире-
биз. Аны ниет тазалыгъын, 
халаллыгъын, сабыр акъы-
лын, анга не тюрлю тасхангы 
да ышаныргъа, не ишде да 
таяныргъа боллугъун эсге-
ре,  юйюрюне, ахлуларына 
къайгъы сёз  беребиз. Сюй-
ген устазыбызны, эгечибиз-
ни, келинибизни ол дуниясы 
жарыкъ болсун.

 Ишчи нёгерлери, 
шуёхлары, тенглери.

2005 жылны 13 октябрин-
де болгъан бушуулу ишлеге 
жораланнган кюнню КъМР-
ни УФСИН-инде  энчи халда 
белгилегендиле - уголовный-
толтуруучу инспекцияда  тюр-
лю-тюрлю бузукълукълары 
ючюн жууапха тартылгъанла 
бла  ушакъ бардырылгъанды, 
алагъа терроризмни бла экс-
тремизмни кюйсюзлюклери 
ангылатылгъанды, деп билдир-
гендиле КъМР-де УФСИН-ни 
пресс-службасындан. 

Бу профилактика халда бар-
дырылгъан ишге  КъМР-де 
МВД-ны Экстремизмге къажау 
арасыны тамата оперуполно-
моченныйи Геккиланы Марина, 
КъМР-де УФСИН-ни ветеран-
ларыны советини таматасыны 
орунбасары Анзор Сасиков, бу 
биригиуге кирген Залимгери 
Шогемов, УФСИН-ни уголов-
ный-толтуруучу инспекциясыны 
таматасыны орунбасары Нико-
лай Никитин, бу ведомствону 
бёлюмюню таматасы Залина 
Куважукова къатышхандыла.  

Тюбешиуге келгенле   саулай 
Къабарты-Малкъаргъа бушуулу 
болгъан кюнню юсюнден хапар 
айтхандыла, терроризм бла 
экстремизм жамауатха къал-
лай къоркъуу келтиргенлерине 
тюшюндюрюрге кюрешгендиле, 
аланы къаты сёкгендиле. Андан 
сора «Террористни ачыкъ сёзю» 
деген документли фильм кёр-
гюзтюлгенди. Ол бошалгъандан 
сора анда кёргюзтюлген затла 
сюзюлгендиле.

КъМР-де МВД-ны Штабыны келечилери 
аманлыкъчыланы къолларындан жоюл-
гъан коллегаларыны юйюрюн жокълагъ-
андыла. 

Ишчи борчларын толтургъан кезиуде ёл-
тюрюлген право низамны сакълаучуланы 
эсгериуню кюнюню  аллында право низам-
ны сакълаучула Черек районда ОМВД-ны 
Штабыны алгъыннгы башчысы полицияны 
полковниги Гузиланы Билялны жашы Та-
хирни юйюрюне къонакъгъа баргъандыла. 

Эсигизге салайыкъ, Тахир 2015 жылда 31 
июльда бандитлени къолларындан жоюл-
гъанды. Ингирде 3 сагъатда сауутланнган 
аманлыкъчыла полициячыны юйюне от 

ачхандыла. Офицер алгъан жараларындан 
алайда ауушханды. Юч сабий атадан ёксюз 
къалгъандыла. 

Полициячыла Тахирни анасы Нюся Мус-
лимовнагъа саугъала, гюлле бергендиле, 
жарсыуларын сурагъандыла. 

- Тахирге полицияда къуллукъ этген ке-
иуде хурмет уллу болгъанды, ол ариу  ыз 
къойгъанды. Жашаууну ахырына дери ол 
берген антына кертичилей къалгъанды,-
дегендиле ала, коллегаларын эсгере.

Полициячыла мындан ары да ишчи 
нёгерлерини юйюрюне, жууукъларына 
болушурукъларына сёз бергендиле.

ТОКЪЛАНЫ Фатима хазырлагъанды. 

Жапсарыу сёзле, саугъала да
Жарсыу 

Хунери, ачыкъ жюреги, таза ниети 
бла эсибизде къаллыкъды

Усталыгъына кертичилиги, 
арый-тала билмегени бла бизге юлгю эди

Бурун заманлада жашагъан 
къытайлы акъылман  Конфу-

ций былай айтханды: "Сени пла-
нынг биржыллыкъ эсе - пиринч 
ёсдюр. Он жыллагъа эсе, жерге 
терекле орнат. Ёмюрлюк эсе уа 
, сабийлени  юйретиуню къолгъа 
ал". Бу акъыл сёзлени бошдан 
сагъынмайма: Газаланы Сей-
фуну къызы Асият да жашаууну 
ёмюрлюк планын салып, устаз 
болгъанды. Алай бош  угъай, бий-
ик даражалы. Анга уа «Жылны 
устазы-2019» деген битеуроссей 
конкурсну регион кесегинде хор-
лагъаны толу шагъатлыкъ этеди. 

Ол бу  ишде 1994 жылдан бери 
урунады. Устазлыкъ къыйын  эмда 
жууаплы,  хакъы уа аз  болгъаны-
на да къарамай, таулу къыз бир 
кюннге, бир сагъатха да сокъуран-
магъанды сайлагъан усталыгъы-
на. Анга ата-анала кеслерини бек 
багъалы затларын - сабийлерин 
– ышаннганнганларын ол бир такъ-
ыйкъагъа да унутмайды. Ол аланы 
сокъурандырмазгъа керекди...

Биринчи дерси да  Асиятны 
эсиндеди. Къонгуроу эшитил-

ди, ол классха кирди. Бек алгъа 
чыртда къайгъылы тюйюл эди, 
алай  анга къакъмай къарагъан 
къадар кёзню кёргенинде,  эти-
жени да аз-маз титиреди.  Асият,   
кесини магъанасын кёргюзтюрге 
кюрешгенча, класс журналны 

ачып, анда жазыулагъа къарады.  
Ызы бла кече жазып чыкъгъан кон-
спектин алып, дерсни башлады. 
Алай бла билимге баргъан чарх 
тебиреди, алгъа, деменгили орус 
тилни жашырынлыкъларына...     

Энди уа  Огъары Малкъарда  
ёсген къыз туугъан элинде  Уммай-
ланы Мухажирни атын жюрютген 
1-чи номерли  мектепде уруннган-
лы 36 жыл бола келеди. Ол кеси 
да ма  бу мектепге жюрюгенди. 
Артда  Къабарты-Малкъар къырал 
университетни  филология фа-
культетине кирип, аны жетишимли 
бошагъанды. 

-Мени насыбым тутхан эди 
иш бла, ишчи нёгерле бла 

да. Бир бирни ангылагъан, бир 
бирге билеклик этген коллективге 
тюшгенме. Мында устазла  ху-
нерликлери бла айырмалыдыла. 
Билим бериу бла чекленмей, 
тюрлю-тюрлю  спорт эришиулеге, 
конкурслагъа, олимпиадалагъа да 
къатышып, назмула, жырла айта-
дыла, сахна оюнла кёргюзтедиле,-
дейди  Асият.

Ол  устаз кёпню билирге кере-
клисине тюшюнюпдю. «Биреуню 
сабийин окъутур,юйретир ючюн 
да  кесибиз тизгинли, ариу къы-
лыкълы болургъа борчлубуз. Орус 
жазыучу Николай Гоголь: "Устаз 
бек жууаплы борчну тамамлай-
ды - ол  инсанны  къурайды", деп 

бош айтмагъанды. Керти окъуна  
педагог  адамны ич дуниясын къу-
рагъан  инженер болгъанына ише-
гим жокъду. Дерследе  ёмюрлюк 
байлыкъланы: ариу къылыкъны, 
бир бирге таза ниетлиликни, ки-
шиликни, аны бла бирге уа  тил-
чиликни, ётюрюкню,  къоркъакъ-
лыкъны   юслеринден сёлеширге 
онг барды.  Аланы магъаналарын 
ангылатыргъа  мени аламат  бо-
лушлукъчуларым бардыла - дуния 
литератураны чыгъармаларыны 
жигитлери», -дейди устаз. 

Аны кесин да  терсни-тюзню 
айырыргъа, сабийлени  сюер-

ге, аланы ангыларгъа, бютюнда 
бег а  орус тилни бла адабиятны 
сюерге,  билирге аны  устазлары  
Темуккуланы Адил,  Таукенланы 
Соня,  Чаналаны Роза  юйретген-
диле. Ала алгъа аны окъутханды-
ла, артда   уа, ишлерге келгенде, 
къызларынача  къайгъыргъанды-
ла. Асият аланы къыйынларына 
уллу багъа бичеди, алагъа ыспас 
этгенлей турады. Энди кеси да иги 
кесек  сынау жыйышдыргъанда 
да, ол  тамата ишчи нёгерлерини 
-  Чаналаны Розаны, Къарчаланы 
Халиматны,  Къужонланы Фари-
затны, Цийкъанланы Розаны - айт-
ханларына къулакъ салады.  

Битеуроссей регион конкурсха 
къатышыргъа да  ол бошдан бар-
магъанды. Бу жолгъа дери  кючюн 

аллай эришиуледе 2000 эмда 2015 
жыллада да сынагъанды. Алада 
да  сыйлы жерлеге тийишли бол-
гъанды.

Асиятны юйюр бла да насыбы 
тутханды. Баш иеси  Нёгерла-

ны Мухтарны жашы Ахия бла  тёрт 
сабий ёсдюреди.  Тамата къызлары  
Нальчикде кадастровый палатада 
инженерди, жашланы эки таматасы  
юйдегили болуп,  сабийле ёсдюре-
диле, КъМКъУ-ну бошап, бирери  
бирер жерде бет жарыкълы уруна-
дыла. Бек кичилери Таулан юйдеди. 
Ахия юй бийчесини не ишинде да  
билеклик этеди.Бу юйюрде бир 
бирни ангылау, бир бирге кёз-
къулакъ болуу энчи жерни  алады.

Люба АДИЛОВА.
Суратны автор алгъанды.

Устазлыкъ – къадарыны ёмюрлюк планы

РФ-ни Следствие комитетини 
КъМР-де следствие управлениясы-
ны келечилери Терк районда Курп 
бийикликде Уллу Ата журт урушда 
жоюлгъан аскерчилени хурметине 
ишленнген  эсгертмеге этилген сый-
сызлыкъны тинтедиле. 

Социальный сетьледе быйыл 8 
октябрьде басмаланнган видеода 
эсгертмеге ушкок окъла тийген ызла 
эмда гильзала  кёргюзтюледиле. 

Следовательле тинтиуле барды-
рып, эсгертмеде сыйсызлыкъ эт-
генле тохташдырыллыкъдыла эмда 

жууапха тартыллыкъдыла.
Бу иш бла байламлы шартла-

ны билгенлени управлениягъа бу 
телефон номерлеге сёлеширлерин 
тилейдиле: 8(8662) 42-35-92, 8(909) 
488-77-44. Неда Май районда след-
ствие бёлюмге:  8-866-33-2- 39-61.

Жол-патруль службаны машина-
сы авариягъа тюшгенини сылтау-
лары сюзюледиле.

КъМР-де МВД-дан бизге билдир-
генлерича, быйыл 10 октябрьде 7 
сагъат 55 минутда Нальчикни тий-
ресинде жолда авария болгъанды. 
Ал тинтиулеге кёре, УГИБДД-ны 
жол-патруль службасыны энчи 
батальонуну инспектору  «Лада-

Приора» машинада тиширыуну 
басдыргъанды. Ол  жолдан ётерге 
жарамагъан жерде сунмай тургъан-
лай транспортну айыргъан бетон 
ызланы ортасындан чартлап чыкъ-
гъанды. Алгъан жаралары асыры 
ауурдан, урванчы тиширыу алайда 
ауушханды. 

Белгили болгъаныча,  инспектор, 
ишчи заманы бошалып, бёлюм ор-

налгъан жерге бара болгъанды. Ол 
кеф тюйюл эди. 

Ич ишле министр полицияны 
генерал-майору Василий Павлов 
бу шартла бла байламлы тинтиуле 
бардырыргъа буйрукъ бергенди. Аны 
эсеплерине кёре, законнга тийишли 
оноула этилликдиле. 

ТИКАЛАНЫ Фатима 
хазырлагъанды

Ёрлеу

Кавказ ючюн жигитча 
сермешгенлеге жоралап

Бузукъчула жазадан къутулалмазла

АВАРИЯ

Жолгъа чартлап чыкъгъанды

Кир-кипчик тёбелени хар ким кеси нек кетермейди? 

УФСИН

Ачыулу кюнлени эсге 
тюшюргендиле, терроризмни 
бла экстремизмни  сёкгендиле

Къабарты-Малкъар Республиканы Культура министерствосуну коллективи ведомство-
ну бухгалтер эсепни бла отчётну бёлюмюню таматасы КАЛМЫКОВА Зарема Хаши-
мовнагъа баш иеси КАЛМЫКОВ Юрий Беталович ёлгенине бушуу этгенин билдиреди 
эм  къайгъы сёз береди.

Къабарты-Малкъар Республиканы Культура министерствосуну коллективи  куль-
тураны сыйлы къуллукъчусу КАЛОВ Хизир Мухамедович ёлгенине бушуу этгенин 
билдиреди эм  аны жууукъларына бла ахлуларына къайгъы сёз береди.


